Meddwl am Marc


Marc Pennod 8 adnodau 27-30   

Datganiad Pedr
Mae’r disgyblion ar y ffordd i Jerwsalem ac mae’n dod yn fwy pwysig iddyn nhw wybod pwy yw Iesu. Mae Iesu’n disgrifio ei hun fel Y Ffordd (Ioan 14:6) ac mae ei ddisgyblion cynnar yn cael eu disgrifio fel pobl Y Ffordd. (Actau 9:2). Ydyn ni’n ymwybodol ein bod yn cerdded ffordd Iesu bob dydd?
Cyn Cesarea Philipi dydy Iesu ddim wedi dysgu’r disgyblion fod yn rhaid iddo ddiodde a mynd i’r groes. Wedi’r amser hyn mae Iesu’n dysgu mwy amdano ei hun.

Cwestiwn: Os byddai rhywun yn gofyn i ni heddiw pwy yw Iesu, beth fyddai gyda ni i ddweud?
Dyna’n union mae’n gofyn i’w ddisgyblion “Pwy mae pobl yn ddweud ydw i?”  Mae’r atebion sy’n cael eu cynnig yn wahanol iawn i’w gilydd. Mae rhai’n dweud mai
· Elias oedd Iesu - proffwyd o’r Hen Destament. Roedd rhai’n gweld Ioan Fedyddiwr yn debyg i Elias.

· Ioan Fedyddiwr - credodd Herod mai Ioan wedi dod yn ôl yn fyw oedd Iesu. Edrychwch ar ddechrau efengyl Marc i ddarllen am Ioan.
· ‘un o’r proffwydi’ - byddai’r proffwydi yn eu tro wedi pwyntio at Iesu’n dod i’r byd a’i alw’n Feseia.

Cwestiwn: Ydy Iesu eisiau gwybod barn pobl eraill amdano neu ydy e eisiau gwybod beth yw’n barn ni go iawn amdano? 
Beth mae Pedr yn ei ddweud?
                      “ Ti ydy’r ________”(adn 29)

Ydy Iesu’n gofyn y cwestiwn eto i roi’r cyfle i Pedr ddweud yr hyn oedd yn ei galon e? Ydy Iesu dal i ofyn yr un cwestiwn i ni heddiw trwy ffrindiau neu deulu fel ein bod ni’n cael y cyfle i fod yn siwr o’n perthynas ni ag e?
Ateb Pedr i gwestiwn Iesu yw mai fe yw’r 

· Meseia.  Dydy Iesu ddim eisiau iddyn nhw feddwl amdano fel arweinydd politicaidd.  Ond mae’n canmol Pedr am ddweud y fath beth (Mathew 16:13-16.) Wedi i Pedr fod yng nghwmni Iesu, wedi gweld y gwyrthiau a chlywed y geiriau mae pethau’n fwy clir iddo. Mae’r hyn oedd wedi ei guddio wedi ei ddatguddio.
Cwestiwn:  Beth oedd Iesu’n rhybuddio ei ddisgyblion rhag gwneud?  Pam doedd yr amser ddim wedi dod i bawb wybod mai Iesu oedd Meseia Duw?
Gweddi: Diolch mai dy gariad di yn Iesu Grist  sy’n ein helpu i ateb y cwestiwn  “Pwy dych chi’n ddweud ydw i?”  Helpa ni i dy gyffesu di fel Meseia Duw wrth bawb.  Gofynnwn hyn yn dy enw’n unig. Amen

